
Ammasumik ataatsimiinnermi oqaluuserisassat: 

Imm. 01   Oqaluuserisassat akuersissutigineri  

 

 

 Aningaasaqarnermut tunngasut 

Imm 02 2017-imi apriilip naanerani Sisimiuni Ilinniartitaanermut immikkoortortaq 

pillugu aningaasaqarnikkut nalunaarusiaq. 

 

Imm. 03  Maniitsumi Ilinniartitaanermut Immikkoortortami aningaasaqarnermut 

nalunaarusiaq, 2017-imi april-ip naaneranut. 

Imm. 04 2018-imut missingersuutinut ukiunullu missiliuuteqarfiusunut missingersuutitigut 

killiliussat. 

Imm. 05 2018-imut missingersuutinut ukiunullu missiliuuteqarfiusunut missingersuutinut 

kissaatit 

   

Imm. 06 Qeqqata kommuniani sunngiffimmi silami atortunik 2017-imi agguataarinninneq  

  

 

Suliassat nalinginnaasut  

Imm. 07  Atuarfik pillugu Inatsisartut inatsisaata allannguutissaanut siunnersuut pillugu 

tusarniaaneq. 

  

Imm. 08 Ilinniartunut tapersiisarneq pillugu inatsisartut inatsisissaatut siunnersuutip 

tusarniaassutigineqarnera  

   Paasissutissiissutit 

Imm. 09 Ilisimatusarfimmi Ilinniartitsisutut ilinniarneq pillugu misissuineq 

 

Imm. 10  Sisimiuni ESP  

 

Imm. 11 Tamalaat. 

Ataatsimiinneq aallartippoq nal.  

 

 

Peqataasut: 

 

Partii Naleraq Malene Ingemann 

 

Atassut Anna Karen Hoffmann 

 

 

Siumut Evelyn Frederiksen, Frederik Olsen, Ruth Heilmann 

 

 

Nalunaaruteqarlutik peqataanngitsut: 

 

Nalunaaruteqaratik peqataanngitsut 

 

 

Qulingiluap qeqqartinnagu ataatsimiiffissaq allaffeqarfiimmiit piareertarneqartassaaq. 

Malene Ingemann Tamalaani oqaaseqarumavoq. 

 

 

Imm. 01  Oqaluuserisassat akuersissutigineri 

Aalajangiineq 

 

Oqaluuserisassat akuersissutigineqarput. 

Imm. 02 2017-imi apriilip naanerani Sisimiuni Ilinniartitaanermut immikkoortortaq 

pillugu aningaasaqarnikkut nalunaarusiaq. 
Journalnr. 06.01.02 

 

Tunuliaqutaq 

Ukiup sinneranut naatsorsuutigisamik atuinissamik naliliinertalimmik, immikkoortortallu 

nassuiaatigalugit qaammatit tamaasa missingersuutitigut malinnaatitsisoqartussaavoq. 

Ilinniartitaanermut, kulturimut sunngiffimmilu immikkoortup 2017-imi aprilimut 

missingersuutitigut malinnaatitsineq matumuuna ilannguppaa. 

 

Maleruagassatigut tunngavissat 

Qeqqata Kommuniani karseqarnermut naatsorsuuserinermullu malittarisassat 

 

Pissutsit atuuttut 

Atuineq ukiumut tamarmiusumut siammaraanni atuineq / isertitat 33,33 procentimiissapput. 

 
    Missing Tapiiss. All.nuuss. Akuersis Atuineq Sinneri Atuineq 

Atuiffik Atuiffiup taaguutaa (1.000 
kr) 

(1.000 
kr) 

(1.000 kr) (1.000 kr) (1.000 
kr) 

(1.000 
kr) 

%-tut 

            

5 ATUARFEQARNEQ KULTURILLU         

50 ULLUUNERANI MEEQQANIK  44.952 0 -75 44.877 15.138 29.739 33,7 

  INUUSUTTUAQQ.PAAQINNITTARFIK         

51 ATUARFEQARFIIT 79.794 0 500 80.294 28.674 51.620 35,7 

53 SUNNGIFFIMMI 
SAMMISASSAQARTITSINEQ 

10.212 0 0 10.212 3.571 6.641 35,0 

55 ATUAGAATEQARFEQARNEQ 1.397 0 0 1.397 475 922 34,0 

56 KATERSUGAASIVIIT 2.146 0 0 2.146 96 2.050 4,5 

59 KULTURIKKUT QAAMMARSAANIKKULLU  10.160 0 75 10.235 4.649 5.586 45,4 

  INGERLATSINEQ         

                  

5 ATUARFEQARNEQ KULTURILLU 148.661 0 500 149.161 52.604 96.557 35,3 

                  

 

Sisimiuni ilinniartitaanermut kulturimullu tunngasunut 149.161 mio kr aningaasaliissutinit katillugu 

96.557 mio. koruuninik atuiffiuvoq. Atuineq procentinngorlugu 35,3 procentiulluni. 

 

MEEQQANUT INUUSUTTUNULLU ULLUUNERANI SAMMISASSAQARTITSINIUTIT  

Atuiffik 50-01-10 atuineq 157,8 procentiuvoq. Atuiffik aningaasartuutinut isertitanullu atuiffiuvoq. 

Qaammatini siullerni sisamani angajoqqaat akiliisussaatitaanerini akiliuteqarsimaneq 26,6 

procentimiippoq. Atuiffik 50-01-12-imi atuineq 39,8 procentiuvoq. Meeqqaeriviit 

timersortarfimmik atuisinnaaneranut atatillugu, qaammatikkaartumik akilerneqartartumik 

Timersortarfimmut isumaqatigiissummik atsiortoqarnikuuvoq. 

 

Meeqqeriviit atuinerat kusanarlutik 21,8 kiisalu 36,4 procentit missaanni inissisimapput. 

Taamaattorli atuiffiit ilaat sippuilluni atuiffiupput, tullinnguuttutigullu tunngavilersorneqarlutik: 

 

NUNIAFFIK 

Atuineq 34,9 procentimiippoq. Sulisut akornanni napparsimasoqangaatsiarsimavoq, taamaalillunilu 

vikareqartitsinermik atuisoqarsimalluni. Annertuumik atortussanik pisiniartoqarpoq. 

 

UIAQ 

Atuineq 34,8 procentimiippoq. Sulisut arlaqartut napparsimasimapput, taamaalillunilu 

vikareqartitsinermik atuisoqarsimalluni. Qeqqata Kommunip atuilluartuunissamut suliniummut 

´Kommunip illuutaani naatsorsuutit sipaaruteqarfiusut avatangiisitigullu aqutsineq´ naapertorlugu, 

meeqqerivik avatangiisunut iluaqutaasussanik atortunik annertuumik pisiniarnikuuvoq. 

 

Sisi 

Atuineq 35,7 procentimiippoq. Atortussat ukiup sinneranut naammattut piniarneqareerput, arlallillu 

napparsimallutik sulinngiffeqarsimallutik. 

 

NAJA ALEQA 

Atuineq 35,3 procentimiippoq. Meeqqanut errorfiit taarsersorneqarput. Kopimaskinanut, 

allattarfinnut, allaffimmilu atortussanik allanik piniarneq. 

 

SIKKERSOQ 

Atuineq 34,7 procentimiippoq. Atortussanik ukiup sinneranut piniartoqareerpoq.  

 

NUUNU ITILLEQ 

Atuineq 36,4 procentimiippoq. Meeqqanut arfineq-pingasunut inissaqartitsisoqaraluartoq, meeqqat 

qulingiluat tikeraarlu ataaseq meeraatigineqarput kiisalu akissarsiaqaatigalugu 

napparsimasoqangaatsiarnikuuvoq, taamaattumillu sippuilluni atuisoqarluni. 

 

ATUARFEQARFIK 

MINNGORTUUNNGUUP ATUARFIA 

Minngortuunngup Atuarfiani atuineq 35,9 procentimiippoq. Atuarfimmi siunnersortit 

akissarsiaannut atuineq 40,7 procentimiippoq. Sulisut allat, allaffiit, pedelit paaqqinnittarfinnullu 

atuineq 40,7 procentimiippoq. Sulisunut aningaasartuutinut atuineq 134,6 procentimiippoq: 

Aningaasaliissutit 8t-iupput. 5.592,51-it ilinniartitsisumut ukiuni 25-inngortorsiortumut 2015-imili 

atorneqarsimapput.  Sulianut tunngasunut atuakkanut atuineq 104 procentimiippoq. 2017 

tamakkerlugu pisartagaqarnerit tamarmik akilerneqareerput.  

Qarasaasiatigut sullinneqarnermi atuineq 58,9 procentimiippoq. Kopimaskinanut tunngatillugu 

sullinneqarnissamik isumaqatigiissut naapertorlugu Inu-it akilerneqarnikuuvoq, It´s learning-imullu 

tunngatillugu Skoleintra-p atuineranit akilerneqareerluni. Allanik piniarnissamut 37 tusind-inik 

aningaasaliiffigineqarnikuupput, atuinerlu 419,9 procentimiilluni; tassanngaanniit katillugit 

155.359,79 koruunit akilerneqarnikuupput, taakku iluarsineqassapput. 

 

NALUNNGUARFIUP ATUARFIA 

Nalunnguarfiup Atuarfiani atuineq 38,2 procentimiippoq. 

Atuarfimmi siunnersortit akissarsiaannut atuineq 41,8 procentimiippoq. Sulisut allat, allaffiit, 

pedelit paaqqinnittarfinnullu atuineq 47,8 procentimiippoq. Ilinniartitsisunut paarlatsinut atuineq 

50,6 procentiuvoq. Feriarneq 72,6 %-iuvoq, 

Sulianut tunngasunut atuakkanut atuineq 71,9 procentimiippoq, 2017 tamakkerlugu 

pisartagaqarnerit pingasut akilerneqareerput.  Eqqiaanermut atortunut atuineq 96,4 procentimiippoq, 

eqqiaanermut atortunik allanillu annertuumik pisisoqarsimavoq.  

Pissarsianut allanut atuineq 97,6 procentimiippoq. Akullerni atuartunut issiavissisoqarnikuuvoq. 

Kopimaskinat pillugit sullissinermut isumaqatigiissut Inu-it-mut akilereerpoq.  Nukissiorfiit 

kiassarnermut atuineq 111,4 procentimiippoq. Kiassarneq annertuumik atuiffiuvoq, Nukissiorfiit 

neriorsuutigaat, avataaniit kissamik pilersuiffik 2018-imi taarserniarlugu. Illuutinut atuineq 63,4 

procentimiippoq, innaallagisserisinut, Kaataq El aamma Sarfalerisut qulliit sensor-illit 

ajornartoornermilu ikumasussat taarsersorneri akilerneqareerput.  Nutarterinermut atatillugu aamma 

naatsorsuutiginngisamik aningaasartuuteqartoqarpoq, matumani ilaatigut imermit ajoqusernerit 

iluarsartuutsinneqarsimallutik. 

QINNGUATA ATUARFIA 

Qinnguata Atuarfiani atuineq 32 procentimiippoq. Atuartut Danmark-imut paasisassarsiorlutik 

angalanikuummata, atuartut angalanerinut sippuilluni atuisoqarsimavoq. Aningaasat sinneruttut, 

ukiaru paasisassarsiorluni angalanissamut (brobygningsrejse) atorneqassapput. Qarasaasianut 

tunngatillugu sullissinissamut isumaqatigiissut akisuallaarmat taamaatiinnarneqarsimavoq. 

 

SARFANNGUIT ATUARFIA  

Atuineq 47,6 procentimiippoq. Ferianut atuineq 129 procentimiippoq, soorluttaaq oqarasuaatinik 

qarasaasianillu atuineq qaffasittoq. Uuliamut atuineq 71 procentimiippoq. 

 

SISIMIUT-NI KANGERLUSSUAQ-MILU KATERSUGAASIVIIT 

Atuineq 3,7 procentimiippoq. Bethel-ip oqaluffianut tunngatillugu Sisimiuni katersugaasiviup A.P. 

Møller fonden-imit pissarsiassami sinneri, 366.000 koruuniusut 2017-imi pissarsiarai, tassungali 

atatillugu katersugaasivik 2016-imi aningaasartuuteqarnikuulluni. 

 

NIPILERSORNERMIK ILINNIAFIK 

Nipilersornermik ilinniarfimmi atuineq 49,2 procentimiippoq. Illuummut initaanullu sippuilluni 

atuisoqarsimalluni, atuineq 312,6 procentimiippoq. Nipilersornermik Ilinniarfik 2016-imi imermit 

ajoqusermat oqoqalerlunilu, anginerusumut akisunerusumullu friskolikumut nuunnikuugami, 

illuummik attartornermut akiliutissat tassannga akilerneqartarput. Taamaattumik Illuutinut ininillu 

konto 5301152201 ukiup sinnera sippuilluni atuiffiussasoq naatsorsuutigineqassaaq. Sisimiut 

Tusaataata nipilersuutit attartortittagai nipilersornermut ilinniarfiup tigunikuummagit, 

angallassinermut taxartarnernullu konto 53-01-15-12-06 220,1 procentimik atuiffiusimavoq. 

 

KULTURIKKUT SUNNGIFFIMMILU SIUNERTANUT TAPIISSUTIT  

Agguaagassanut atuiffimmi tapiissutinut assigiinngitsunut atuineq 65,6 procentimiippoq. SAK-p 

utoqqasaartai kulturikkut aaqqissuussinissaannut, Arctic Sound Festival-i, Avannaata Qimussersua, 

Unnuk Kulturisiorfimmi bussinik angallassinerit, Utoqqaat Nipaat ingerlatsinikktu kiisalu Sisimiuni 

Inngertartut tapiiffigineqarnikuupput. Saaffiginninnerit ilutigalugit tapiissuteqartoqartarmat atuinerit 

annertupput, taammaattumillu ukiup sinnera sipaarfigineqartariaqarluni. 

 

TIMERSORNIKKUT SIUNERTANUT TAPIISSUTIT 

Agguaatassanut atuiffimmi tapiissutinut assigiinngitsunut atuineq 67,2 procentimiippoq. GM Futsal 

SAK aamma S.68, GM håndbold SAK aamma S.68, SAK futsal U-21, SSP Alpin GM, GM 

håndbold junior SAK, GM Futsal U-19 S-68, SSP-Langrend GM, GM Håndbold Junior SAK, GM 

Futsal U-19 S.68, Alanngorsuarmi aputaajaaneq, SSP Langrend GM Aasiaat, sukuutsertarfik, 

Avannaata Qimussersua, GM Snowpark aamma big jump, GM 2.division-imut SAK-p 

timersortarfimmik attartorneranut, Timersullammak-mut, GM-Bat-98, SAK-badminton GM aamma 

2.div GM bussinik angallassineq tapiiffigineqarput. Ukiup sinnerani Qajaq-mi GM, isikkamik 

arsaannerit kiisalu TaeKwonDo tapiiffigineqassapput. 

 

KANGERLUSSUAQ 

Tapiissutinut assigiinngitsunut atuineq 73,3 procentimiippoq. Sunngiffimmi aqutsisup aqutsisutut 

ilinniagaqarneranut pikkorissarnermut akiliutit akilerneqarput.  Sunngiffimmi atuiffiup ataani 

pikkorissarnermut atuiffimmik peqannginnera peqqutaalluni.  

 

TIMERSORTARFIK, KANGERLUSSUAQ 

Eqqiaasut/eqqaaneq allallu atuineq 105,5 procentimiippoq. Eqqiaasitsinerit qaammatikkaartumik 

akilerneqartarput, kontoli minnaarlugu missingersuusiorfigineqarsimammat, akigititat 

naapertorlugit konto naleqqusarneqartariaqarpoq, soorluuttaaq orsussamut sippuilluni 

atuisoqarnikuummat taanna aamma naleqqussarneqartariaqartoq. 

 

Kulturikkut illorsuaq-mi atuineq 50 procentimiippoq. Ukiup sisamararterutaata siullianut 

ingerlatsinermut tapiisutit tunniunneqarput. 

 

Innersuussut 

Ilinniartitaanermut Peqqinnermut Sunngiffimmi sammisanut Kulturimullu ataatsimiititaliamut 

innersuussutigineqarpoq, apriilimi aningaasaqarnikkut nalunaarusiaq tusaatissatut tiguneqassasoq. 

 

Aalajangiineq 
Innersuussut tusaatissatut tiguneqarpoq 

 

Ilanngussaq 

1. 2017-imi apriilip 30-ani oqimaaqatigiissitsineq  

Imm. 03 Maniitsumi Ilinniartitaanermut Immikkoortortami aningaasaqarnermut 

nalunaarusiaq, 2017-imi april-ip naaneranut. 

Journalnr. 06.01.02 

Tunuliaqutaq 

Maniitsumi Ilinniartitaanermut, Peqqinnermut, Sunngiffimmi sammisanut Kulturimullu 

Immikkoortortap 2017-imi april-ip naaneranut missingersuutitigut malinnaatitsineq matumuuna 

saqqummiuppaa. 

 

Maleruagassatigut tunngavissat 

Qeqqata Kommuniani karseqarnermut naatsorsuuserinermullu malittarisassat. 

Ilinniartitaanermut ataatsimiititaliap pisinnaatitaaffiinut tunngatillugu inatsisit atuuttut. 

 

Pissutsit atuuttut 

Atuineq qaammat sisamaat 33,33 procent-imiissaaq. 

 

Konto 5 – Ilinniartitaaneq Maniitsoq + Nunaqarfiit. 
    Missing Tapiiss. All.nuuss. Akuersis Atuineq Sinneri Atuineq 

Atuiffik Atuiffiup taaguutaa (1.000 
kr) 

(1.000 
kr) 

(1.000 kr) (1.000 kr) (1.000 
kr) 

(1.000 
kr) 

%-tut 

            

5 ATUARFEQARNEQ KULTURILLU         

50 ULLUUNERANI MEEQQANIK  22.272 0 501 22.773 7.197 15.576 31,6 

  INUUSUTTUAQQ.PAAQINNITTARFIK         

51 ATUARFEQARFIIT 47.351 400 -501 47.250 14.619 32.631 30,9 

53 SUNNGIFFIMMI 
SAMMISASSAQARTITSINEQ 

4.803 0 196 4.999 1.849 3.150 37,0 

55 ATUAGAATEQARFEQARNEQ 930 0 0 930 283 647 30,4 

56 KATERSUGAASIVIIT 1.116 0 0 1.116 433 683 38,8 

59 KULTURIKKUT QAAMMARSAANIKKULLU  3.238 0 -196 3.042 1.349 1.693 44,4 

  INGERLATSINEQ         

                  

5 ATUARFEQARNEQ KULTURILLU 79.710 400 0 80.110 25.730 54.380 32,1 

                  

 

Maniitsumi ilinniartitaaneq kulturilu 80.110 mio. koruuninik aningaasaliiffigineqarsimasoq, 

katillugit 25.730 mio. koruunit atorneqarsimapput. Atuineq procentinngorlugu 32,1 procent-iuvoq. 

 

Konto 50 Meeqqeriviit Maniitsoq + Nunaqarfiit. 

 

Ulluunerani paaqqinnittarfiit: Meeqqeriviit atuinerat 31,6 %-imiippoq. 

 

 

Meeqqerivinni nalinginnaavoq ukiup aallartinnerani qaammatini siullerni nioqqutissanik ulluinnarni 

atortunik annertuumik piniarneq saniatigut konto-t ilaat suli atorneqanngikkaluartut ukiup 

ingerlanerani atorneqartarmata, tamakkiisumik procent-inngorlugu ajunngitsumik ingerlapput. 

 

 

 

Konto 51 Atuarfeqarfiit Maniitsoq + Nunaqarfiit. 

 

Atuarfeqarfik: konto 51 Atuarfeqarfiit atuineri 30,9 %-imiipput. 

Atuarfik Kilaaseeraq 30,7 %-imiippoq, konto-t ilai atuinerupput ilaallu atuineri annikinnerullutik 

ukiup ingerlanerani atuineq nalimmassariartuaassaaq. 

 

 

Nunaqarfinni atuarfiit atuinerisa killiffiat: 

Kangaamiut atuarfiat 31,0 % , pissusissamisut ingerlavoq. 

Napasoq 28,7 %  

Atammik 38,6 % procent qaffasinneranut pissutaaneruvoq Olie-mut atuineq qaammatini marlunni 

annertunerulaarnera, aputaajaammik pisineq, atuartitsinermi atugassanik pisineq. 

 

Kolligiat atuartullu najugaqarfii  konto 51-11    26,8 %-imiippoq.  

Kolligiap illuutaata aappaa attartortinneqarmat procent-i annikippoq. 

 

 

Konto 53 Sunngiffimmi sammisassaqartitsineq Maniitsoq + Nunaqarfiit. 
 

Sunngiffimmi sammisassaqartitsineq: konto 53 atuineq 37,0 %-imiippoq. 

 

53-03 Atuinerulaarnermut pissutaaneruvoq akissarsiani atuinerulaarneq, atorfiit nutaat 

akuersissutigineqarnikuusut aningaasartai suli malinnaasinneqanngimmata. 

53-06 Aprili ilanngullugu atuineq annikippoq, ukiup sinnerani atorluartussaapput, Nunatta 

isiginnaartitsisarfia isiginnaartitsiartortassaaq, aammalu Nunatsinni højskolerniartut 

amerlingaatsiarnikuullutik konto taanna atorlugu taperneqartussaagamik. 

  

 

Konto 55 Atuagaateqarfeqarneq Maniitsoq + Nunaqarfiit. 

 

 

Atuakkanik atorniartarfeqarneq: Konto 55 atuineq 30,4 %-imiippoq. 

 

Atuinikunnerulaarnermut pissutaaneruvoq ikiortitut atorfimmut sulisumik aalajaatsumik 

nassaaruminaam-mat. 

  

 

 

Konto 56 Katersugaasiviit Maniitsoq + Nunaqarfiit. 

 

Katersugaasiveqarneq: konto 56 atuineq 38,8 %-imiippoq. 

 

Atuinerulaarnermut pissutaavoq akissarsianut aningaasaliissutit naammakkunnaarnikuugamik, 

pisortaasup ilinniagartuujunini pissutigalugu akissarsiai qaffasimmata. 

Aammalu katersugaatissanik pisissutissat sipporlugit atorneqareermata. 

  

 

Konto 59 Kultur-imut tunngasut Maniitsoq + Nunaqarfiit. 

 

Kulturi qaammarsaanerlu: konto 59 atuineq 44,4 %-imiippoq. 

  

59-01 Illutoqqanut iluarsaassinernut atugassat ilaannai atorallaramik aammalu sanaluttarfimmi 

asaasoq tiimikinnerulernikuugami atuineq annikippoq. 

Innersuussut: 

Ilinniartitaanermut Peqqinnermut Sunngiffimmi sammisanut Kulturimullu ataatsimiititaliamut 

innersuussutigineqarpoq april-ip naaneranut 2017 aningaasaqarnermut nalunaarusiaq tusaatissatut 

tiguneqassasoq. 

 

Aalajangiineq:  

Innersuussut tusaatissatut tiguneqarpoq. 

 

 

Ilanngussaq: 

1. 2017-imi april-ip naanera ilanngullugu oqimaaqatigiissitsineq.  

 

 

 

  



Ilinniartitaanermut Peqqinnermut Sunngiffimmut Kulturimullu ataatsimiititaliap maj-ip 29-ani 

2017-imi ileqquusumik ataatsimiinnera 04/2017 

 10 

Imm 04 2018-imut missingersuutinut ukiunullu missiliuuteqarfiusunut 

missingersuutitigut killiliussat 
Journalnr. XX.XX.XX 
 

 

Tunuliaqutaq 

2018-imut missingersuutinut ukiunullu missiliuuteqarfiusunut 2019-imiit 2021-mut killiliussat 

aammalu piffissatut pilersaarut, 2017-imi maajip 16-iani Aningaasaqarnermut ataatsimiititaliap 

ataatsimiinnermini akuersissutigivai. 

 

Maleruagassatigut tunngavissat  

Qeqqata Kommunianut karseqarnermut naatsorsuuserinermullu malittarisassat 

Ukiumut missingersuusiorfiusumut 2018-imut ukiunullu missiliuuteqarfiusunut piffissaliussatut 

pilersaarut pingaarneq. 

 

Pissutsit atuuttut 

2017-imut missingersuutinut sanilliullugu akissarsianut atuiffiit ingerlatsinermilu atuiffiit sinneri 

0,95%-imik iluarsiissuteqarfigineqassasut aningaasaqarnermut ataatsimiititaliaq aalajangiivoq. 

Tamanna isumaqarpoq, Ilinniartitaanemut, Peqqissutsimut, Kulturimut Sunngiffimmilu 

ataatsimiititaliaq 2018-imut missingersuutinut ukiunullu missiliuuteqarfiusunut 230.399.000 

koruuninik missingersuutitigut killiliusaqarnera. 

 

Meeqqeriveqarnermut immikkoortoq (atuiffik 50) meeqqerivinnut aningaasanik tunniussisarnermut 

missingersuutinut isikkorititassamik 2010-mili suliaqareernikuuvoq. Taanna ukiut ingerlanerini 

nalimmassarneqarnikuuvoq. 

 

Meeqqat atuarfiinut immikkoortumi (atuiffik 51) assingusumik atuinermut isikkussamik ukiuni 

kingullerni suliaqarnikuuvoq, taamaalillutik atuarfinnut missingersuutit pisariaqartitanut 

naapertuutissallutik, ukiut qulit matuma siorna pisariaqartitat pinnatik. Allatut oqaatigalugu, 

atuarfinnut missingersuutit ukiumiit ukiumut iluarsiiffigineqaannartarnikuupput, naak atuartut 

amerlassusaat malunnaatilimmik allanngornikuugaluartoq. Atuinermut isikkussaq taanna 

missingersuutitigut aningaasartaqassanngitsoq naatsorsuutigineqarpoq, aammalu 2018-imut 

missingersuutinut ilanngunneqarsinnaaniassammat, aggustimi ataatsimiititaliamut 

saqqummiunneqassasoq naatsorsuutigineqarpoq. 

 

Sunngiffimmi immikkoortumi (atuiffik 53-59) sunngiffimmut inatsit nutaaq suliarineqarpoq.  

Kingunerisinnaasaanik nalilersuisussamik allaffeqarfimmi suleqatigiissitaq misissuilluni 

aallartippoq, taamaalilluni immikkoortumi suliaqarnermi allannguutaasinnaasunik 2017-imi ukiup 

affaani kingulliup ingerlanerani saqqummiussisoqarsinnaaniassammat aammalu taassuma 2018-imi 

missingersuutit kingunerisinnaasaanik. Taamaalilluni suliassaq taanna aggustimut 

naammassineqarsinnaassanngitsoq naatsorsuutigineqarpoq ukiullu nutaap aallartinnerani 

politikkikkut naammassillugu suliarineqarsinnaanera ilimanarpoq. 

 

Atuilluartuunissakkut kingunerisinnaasai 

Kommunimi atuarfinnut, meeqqerivinnut sunngiffimmilu paaqqinnittarfinnut pisariaqartitanut 

naapertuutumik missingersuuteqarneq atuilluartuunerussaaq. 

 

Aningaasaqarnikkut allaffissornikkullu kingunerisinnaasai 

Akit ineriartornerinut naapertuuttumik 2017-imut missingersuutinut 2018-imut missingersuutit 

iluarsiiffigineqareermata aningaasaqarnikkut allaffissornikkullu kinguneqassanngilaq.  

Allaffeqarfiup naliliinera 

Allaffeqarfiup nalilerpaa, atuarfeqarnermut immikkoortumi sunngiffimmullu immikkoortumi 

missingersuutitigut aningaasartuutitaqanngitsumik missingersuutitigut allannguisoqarnissaa 

pisariaqartoq, kattunnerup kingorna missingersuutit taakku annertussusaat 

allanngortinneqarnikuunngimmata.  Taamaalillutik ukiut ingerlanerini atuartut innuttaasullu 

allanngornerannut missingersuutit allanngortinneqarnikuunngillat. 

 

Taakku qanoq ingerlanneqarsinnaanerinut isikkussamik soqanngikkallarpoq, taamaattumik 

piffissami matumani ilanngunneqarsinnaanatik. Tamassumali piaartumik pinissaa pisariaqarpoq. 

 

Innersuussut 

Allaffeqarfiup ilinniartitaanermut, peqqissutsimut, sunngiffimmut kulturimulu ataatsimiititaliamut 

akuereqqullugu innersuussutigaa 

 

missingersuutini killiliussat iluanni missingersuutitigut aningaasartuutaanngitsumik 

nuutsisoqarnissaa siunertaralugu meeqqerivinnut ingerlateqqineqartussamik, missingersuutitut 

killiliussani nalunaarutigineqartuni allannguisoqassanngitsoq,  

 

aggustimi saqqummiunneqarnissaa siunertaralugu atuarfeqarnermut immikkoortumi atuinermut 

isikkussamik missingersuutitigut aningaasartuutaanngitsumik nutaamik inaarsaasoqassasoq 

 

Aalajangiineq 

Innersuussutit akuersissutigineqarput  

 

Ilanngussaq 
1. IPSKA-imut 2018-imut misssingersuutinut ukiunullu missiliuuteqarfiusunut 2019-imiit 2021-mut 

missingersuutitigut killiliussassatut Aningaasaqarnermut ataatsimiitialiap nalunaarutaa 

Imm. 05 2018-imut missingersuutinut ukiunullu missiliuuteqarfiusunut 

missingersuutinut kissaatit 
Journalnr. XX.XX.XX 
 

 

Tunuliaqutaq 

2018-imut missingersuutinut ukiunullu missiliuuteqarfiusunut 2019-imiit 2021-mut piffissatut 

pilersaarut 2017-imi maajip 16-iani Aningaasaqarnermut ataatsimiititaliap ataatsimiinnermini 

akuersissutigaa. Tamatuma imarivaa, missingersuutinut kissaatinik nuutsinissatullu siunnersuutinik 

ataatsimiititaliat kingusinnerpaamik juunip 20-ani nassiussaqarsinnaasut. Ingerlatsinermut 

siunnersuutinik pingasunik sanaartornissamullu siunnersuutinik tallimanik aammalu 

sipaarniutissatut siunnersuutinik killeqanngitsunik nassiussinissamut periarfissaqarpoq. 

 

Maleruagassatigut tunngavissat  

Qeqqata Kommunianut karseqarnermut naatsorsuuserinermullu malittarisassat 

2018-imut missingersuutinut ukiunullu missiluuteqarfinnut piffissatut pilersaarut pingaarneq. 

 

Pissutsit atuuttut 

Ilinniartitaanermut, Peqqissutsimut, Sunngiffimmut Kulturimullu ataatsimiititaliap 

akisussaaffeqarfia pillugu Suleqatigiinnissamut isumaqatigiissut tullinnguuttunik imaqarpoq: 

A. Ulluunerani paaqqinnittarfiit: 

B. Meeqqat atuarfianniit 

C. Kulturi sunngiffimmilu sammisassat: 

D. Timersortarfiit silamilu timersuutit: 

E. Peqqinneq – Pinaveersaartitsineq. 

F. Ikiaroornartoq 

Allaffeqarfiup naliliinerata ataani sammisat immikkuutaarlugit qulequttat taakku tulleriaarneqarput, 

taakkulu killiffigisinnaasaat allanneqarluni. 

 

Atuiffik 75-imi sanaartornissamut missingersuutini pioreersuni ukununnga aningaasat 

ilanngunneqareerput: 

- 2017-imiit 2020-mut meeqqanut inuusuttunullu silami sammisassanut aningaasaliissutit 

- 2017-imi Sisimiuni Maniitsumilu arsaattarfiit ivigaaraasalerneqarnissaat 

- 2017-imi Maniitsumi majuartaat 

- 2017-imi Sisimiuni naluttarfissap aallartisarneqarnissaa 

- 2017-imi 18-imilu Sisimiuni atuakkanik atorniartarfik nipilersornermullu ilinniarfimmut nutaamut 

kulturikkut illorsuarmi immikkoortoq 2-mut 

- 2018-imiit 2020-mut Atammimmi, Maniitsumi Sisimiunilu meeqqeriviit nutaat 

- 2017-imi 18-imilu aamma 2019-imi 2020-milu Sarfannguani Itillimilu multisalit/timersortarfeeqqat 

 

Ilinniartitaanermut immikkoortup iluani ingerlatsinermut atuilluartuunissamilu suliniutini 

angajoqqaat akisussaaqataanerunissaat, nunaqarfinni atuartut akuutinneqarnissaat, iPads-imik 

suliniut, sullitat pillugit ataatsimeeqatigiittarnerit, namminerlu kajumissusermik suliaqarneq 

annertunerusumik ukkatarineqarpoq. 

 

Atuilluartuunissakkut kingunerisinnaasai 

2018-imut missingersuutinut ukiunullu missiliuuteqarfiusunut politikkikkut anguniakkat 

missingersuutinullu kissaatit akornanni naapertuuttoqarpat atuilluartuunerussaaq. 

 

Aningaasaqarnikkut allaffissornikkullu kingunerisinnaasai 

Piffissamut pilersaarut naapertorlugu, 2017-imi juunip 20-aniit aggustip tungaanut ataatsimiititaliat 

ataatsimiittarnerini, ataatsimiititalianit, partiinit nunaqarfinnilu aqutsisuniit siunnersuutit 

tiguneqarsimasunit kingunerisassat allaffeqarfiup misissussavai.   

 

Allaffeqarfiup naliliinera 

Allaffeqarfiup nalilerpaa, ataatsimiititaliap akisussaaffeqarfiata iluani suleqatigiinnissami 

isumaqatigiissummi sammisat pillugit sulnerup ingerlaqqinnissaani tullinnguuttut 

suliarineqartariaqartut:    

 

A. Ulluunerani paaqqinnittarfiit: 
1. Inissaqarnissamut qularnaarineq: Kommuni aallartimmalli inissaqarnissamut 

qularnaarinnittoqarnikuuvoq, missingersuutillu pioreersut taakkuninnga imaqarput. 

2. Meqqerivinnut akigititap qaffasinnerpaaffissaa 1000 kr: Kommunip aallartinneranili meeqqerivinnut 

akigititaq 1000 koruunimik akisunerpaaffilerneqarnikuuvoq, 2018-mullu missingersuutinut pioreersunut 

naatsorsuutaavoq. 

3. Nerisassanik pajuttarnerup pitsaanerpaaffianiinniassammat nerisassanik pajuttarnerup 

paasiniarneqarnissaa: 2017-imi ukiaanerani isumaqatigiissutaasumi Sisimiuni 

suliariumannittsussarsiuussinerup nutaakkut neqerooruteqartuusunik oqaloqatiginnittarneq 

pitsanngortinneqarnikukuvoq. 

4. Meqqerivimmiit atuarfimmut ikaarsaarneq pitsaanerulersinneqassaaq: Atuarfinni oqaloqatiginniittartut 

suliassaannut ilaavoq ikaarsaanerup pitsaanerulernissaanik misissuineq suliaqarnerlu. Piffissami 

matumani atualertussanut meeqqeriviup Aanikasik-up ikaarsaartarnermik sulinera nalilersorneqarpoq. 

5. Meeqqat amerlassusiligaanerannut nunaqarfinni meeqqeriviit illutaat tulluarsarneqassapput: Atammimmi 

meqqerivik sanaartorneqarpoq, tamatumani meeqqanut amerlanerusunut inissaqarluni sulisullu 

amerlineqarnissaannik kissaateqartoqarluni; illuatungaani Napasumi meeqqerivimmut nutaamut 

Namminersorlutik Oqartussanut qinnuteqartoqarluni. 

6. Sulinngiffeqartoqarnerani meeqqerivinni paarlatseqartarneq: Manna tikillugu ukkatarineqarpoq, 

meeqqanut sulisunullu sulinngiffeqarneq tulluarsarneqartassasoq, taamaalilluni meeqqat sulisullu 

sulinngiffeqarnerup nalaani meeqqat ikinnerullutik inillu sulisoqartussat ikinnerullutik. 

 

B. Meeqqat atuarfiat: 
1. Atuartutut pikkorinnerusutut meeqqat eqqarsartaasiannik allannguineq: Aningaasaliissutaasut iluanni 

allafffeqarfik suliniutissaasinnaasunik misissuinermik ingerlatsisinnaavoq. 

2. Atuartut amerlanerusut meeqqat atuarfiat naammassisassavaat angusaginnerullutik: Meeqqat atuarfiannik 

suliniutini anguniagaq taannaavoq. 

3. Meeqqat atuarfiini isumaginninnermut siunnersortinik atorfinitsitsineq: Ilaqutariinnermut immikkoortup 

ataani isumaginninnermi siunnersortit atuarfimmiittarnissaannik, ilusissamik allaffeqarfik suliaqarpoq. 

4. Ilaqutariinnut klassinik inerisaaneq: Ukiumi atuarfiusumi matumani ilaqutariinnut klassit 

aallartinneqarput, kisianni missingersuutitut kissaatini ilaqutariinnut klassit amerlanerulernissaat 2017-

imi missingersuutini salliutinneqanngilaq. 

5. IT teknologi atorlugu avataaniillu ilinniartitsisunik atuilluni allamiut oqaasiinik atuartitsinerup 

nukittorsarneqarnissaa: Granny Cloud suliniutillu assingusut immap naqqatigut kabeleqalernikkut 

pingaarnerulersinneqarsinnaapput aammlau missingersuutit pioreersut iluanni ilinniartitsisunik 

avataanersunik amerlanerusunik atorfinitsitsineq pisinnaavoq. 

6. Atuartut amerlanerusut nunani allani- /oqaatsinik ilinniarluni angalaneq: MIssingersuutini tassunga 

aningaasanik immikkoortitsisoqarnikuunngilaq. 

7. Atuarfimmi pitsaasunik angusaqarluni soraarummeertunut kajumissaatitut akissarsititsineq: 

Missingersuutini tassunga aningaasanik immikkoortitsisoqarnikuunngilaq. Assersuutigalugu 

ilinniagaqalersinnaanermut piareersaatitut ilinniarfiit, ilinniaqqiffiit aamma inuutissarsiutinut ilinniarfiit 

inuutissarsiuteqartunik suleqateqarput, tamatumani assersuutigalugu aningaaseriviit, aningaasaateqarfiit 

il.il. ilinnialersussanut kajumissaatitut akissarsititsisarlutik. Periarfissaq taanna allaffissornikkut 

misissorneqarsinnaavoq. 

8. Ilinniartitsisut pikkorissassapput: Nukissanik assigiinnerusumik agguaassinissaq pillugu ilusermi 

ilinniartitsisut tamarmik pikkorissarsinnaanerinut akunnernut 40-nut aningaasaliisoqarnikuuvoq. 

9. iPad atorlugu atuartitsineq pitsaanerulersinneqassaaq: Suliniutit assigiinngitsut aallartinneqarnikuupput, 

aammalu kommunit ataatsimoorullugu aningaasaateqarfinnut qinnuteqaataat suliarineqarpoq.  

 

C. Kulturi sunngiffimmilu sammisassat: 
1. Sunngiffimmi sammisassanik pitsaasunik ullutsinnullu tulluartunik neqerooruteqarneq: Sunngiffimmi 

sammisassanik annertusaaneq assiginngitsorpassuartigut pisinnaavoq, taamaalilluni sanaartornissamut 

sulinitutit nutaat ataatsimiititaliap pingaarnerutittariaqaraluarpai. Sunngiffimmi sanaartornissamik 

annertusaanerit sunngiffimmi immikkoortumi sulisunik nalimmassaanissamik pisariaqartitsinissamik 

malitseqassaaq.  

2. Kulturikkut sammisanut (aamma timersorneriinnaanngitsumut) meeqqat angalasarnissaanut tapiiisarneq: 

Missingesuutini tassunga aningaasanik naammattunik immikkoortitsisoqarnikuunngilaq. 

 

D. Timersortarfiit silamilu timersuutit: 
1. Timersoqatigiiffinnut tapiissutit ingerlaannarnissaat pitsanngorsarnissaallu: Suliniut ingerlaavartoq. 

2. Timersortarfinnik suleqateqarnerup ingerlateqqinneqarnissaa: Suliniut ingerlaavartoq 

3. Nunaqarfinni multisaleqanngitsuni multisalenik sanaartorneq: Sanaartornissamut missingersuutini 

tassunga aningaasanik immikkoortitsisoqarnikuuvoq. 

 

E. Peqqinneq – Pinaveersaartitsineq. 
1. Innuttaasut peqqinnartumik inuuneqassapput: Aningaasaliissutit iluanni allaffeqarfimmiit 

misissuineq/peqqinnermut politikki suliarineqarsinnaavoq, illuatungaani suliniutit tigussaasut 

annertunerusut soorlu assersuutigalugu meeqqanut sunngiffimmut- aamma timersorsinnaanermut 

akuersissutit missingersuutini immikkoortinneqassapput. 

2. Pinaveersaartitsinikkut pinerlunniartarnerup aamma ikiaroornartumik imigassamillu atornerluinerup 

annikillisinnissapput: Aningaasaliissutit iluanni misissuineq allaffeqarfimmit ingerlanneqarsinnaavoq, 

illuatungaani suliniutit tigussaasut annertunerusut missingersuutini immikkoortinneqassapput. 

3. Kalaaliminertornerulernissaq ukkataralugu paasititsiniaaneq: Aningaasaliissutit iluanni 

aallartinneqarsinnaavoq. 

 

F. Ikiaroornartoq 
1. Kommunimi ikiaroornartumik akiuiniarneq: Aningaasaliissutit iluanni misissuineq allaffeqarfimmit 

ingerlanneqarsinnaavoq, illuatungaani suliniutit tigussaasut annertunerusut missingersuutini 

immikkoortinneqassapput. 

2. Kommunimi ilanngaaserisumik atorfinitsitsisoqarnissaanik Naalakkersuisut qinnuigineqassapput: 

Naalakkersuisunik oqaloqateqarneq aallartinneqarsinnaavoq. 

3. Pisortanit ikiorsiissutit atorlugit imigassanik ikiaroornartunillu piseqqusaannginnissaq pillugu inatsimmik 

atuutitsisoqalersinnaaneranut periarfissanik misissuineq: Naalakkersuisunik oqaloqateqarneq 

aallartinneqarsinnaavoq. 

 

 

Innersuussut 

Ilinniartitaanermut, peqqissutsimut, sunngiffimmut kulturimullu ataatsimiititaliamut 

innersuussutigineqarpoq, 2018-imut missingersuutinut ukiunullu missiliuuteqarfinnut 

amerlanerpaamik ingerlatsinermut pingasunik aamma sanaartornermut kissaatinik tallimanik kiisalu 

sipaarutissatut siunnersuutinik arlalinnik toqqaallutik aalajangiissasut  

 

Aalajangiineq 

Ataatsimiititaliap akuersissutigai: 

 

Ingerlatsinermut kissaatit pingasut: 

 

1. Atuarfeqarfinnik nukittorsaaneq -  B.3 & B.5 & B.7 

2. Kulturi sunngiffimmilu sammisassat - Kulturikkut Maniitsup eqqaanilu nunaqarfiit aamma 

Sisimiut eqqaanilu nunaqarfiit imminnut ilisareqatigiilernissaat 

3. Peqqinneq – Pinaveersaartitsineq: Pitsaaliuisut, Inuusuttut isumasioqatigiittalernissaat – 

siunnersuisoqatigiivinik pilersitsineq Festival / Isumasioqatigiinneq – annertusisamik 

ikiaroornartumut akiuiniarneq 

 

 

Sanaartornermut kissaatit tallimat: 

 

1.Kulturikkut illorsuaq, Maniitsoq 

2. Pisuttuartunut oqquiffissat /shelters / arsaattarfinni qangatserfiit issiaviillu  

3. Multisalit/multihaller nunaqarfinni 

4. Timersortarfeeqqap nutarterneqarnissaa (renovering), Atammik  

5. Qeqqata Kommuniani inoqarfinni tamani klatrevæg-inik / qallorfinnik pilersitsinissaq 

 

Misissugassat:  

Maniitsumi oqaluffik,  

Katersortarfiit,  

Timersortarfiit nutarsarneri, Nipilersornermik ilinniarfimmik /Atuakkanik atorniartarfimmik 

sanaartorneq Timersortarfinnut attuumassuserlugit 

Kangerlussuarmi sanaluttarfik 

 

Sipaarutit 

Meeqqat atuarfiini psykoterapeutit  

Maniitsumi fritidshjemmimi Angajumi normering (kommissorium) 

Timersornermut Tapiissuteqarnermut maleruagassat nutarterneqarnissai 

Haalip atukkiunneqartarnera Kangerlussuarmi 

Paasissutissiinermik, peqatigiiffinnut aamma namminneq kajumissutsiminnik sulisunut ikiuinermik 

pitsanngorsaaneq 

 

 

Ilanngussaq 
1   2018-imut missingersuutissat, ukiunullu 2019-imit 2021 tikillugu missiliuuteqarfiusussat   

suliarineqarnissaannut pingaarnertut piffissaliussat. 

2. Siumut, Inuit Ataqatigiit aamma Partii Naleraq akornanni suleqatigiinnissamut isumaqatigiissut 

  

Imm. 06 Qeqqata kommuniani sunngiffimmi silami atortunik 2017-imi 

agguataarinninneq 
Journal nr. 55.03.00 
 

 

Tunuliaqutaq 

Ukiup 2015/16 nikinnerata nalaani kommunalbestyrelsip ataatsimiinnermini aalajangiuppaa 

Qeqqata kommuniani inoqarfiit 8 –sut akornanni kr. 1 mio. ukiumut agguaanneqartalissasut 

sunngiffimmi silami atortunut  ukioq 2016 aallarnerfigalugu, nunaqarfiit pingaartinnerullugit.  

Tamatuma kingorna kr. 980.000,00 nalinganik  inoqarfiit 7-it 2016-imi pissarsipput, tamaalilluni 

Maniitsumi pisariqartinneqarluartoq sisorartunut majuartaateeraq kr. 300.000,00 nalilik 

pisiarineqarpoq, sinnerilu aningaasat nunaqarfinnut 6-nut annerusumik annikinnerusumillu 

agguarneqarlutik (takuuk ilanngussaq 1). 

 

Maleruagassatigut tunngavissaq 

Qeqqata Kommuniani karseqarnermut naatsorsuuserinermullu maleruaqqusai. 

Pissutsit atuuttut 

Aalajangerneq tunngavigalugu Ilinniartitaanermut Immikkoortortaqarfik suliakkerneqar-poq 

paasiniassallugu inoqarfiit sunngiffimmi atortunik sunik pilersitsinissamik pisariaqartitsi-nersut. 

Tamatuma kingorna allattuivissanik immersugassanik inoqarfiit nassiussuiffigineqarsimapput, 

kissaatigisaanik sunilluunniit allattuiffigineqarsinnaasunik. Maniitsumi sunngiffimmi pisortap 

nunaqarfigisat pangasuusunit kissaatit katersorneqarput Sisimiunilu sunngiffimmi pisortap 

nunaqarfigisat pingasuusunit kissaatit katersorneqarlutik. Maniitsup illoqarfiat aningaasanik 

qinnuteqarsinnaaneranik akuerisaasimavoq, Sisimiulli mininneqarluni matumani, ukiuni kingullerni 

sunngiffimmi atortunik arlalinnik pilersitsereersimammat. 

 

Politikkikkut kissaateqartoqarnera tunngavigalugu, Nalunnguarfiup tasiata eqqaani 

grillerisarfimmik kiisalu sioqqani volley-ballimik arsartarfimmik pilersitsisoqarnissaa qaqinne-

qarpoq. Ilanngullugu Sarfannguani arsaattarfeeqqamik (15x30 m.) nunaqarfiup kippasissortaani 

Nunaqarfiup aqutsisui 2016-imi pilersitsiniarlutik sanaartortitsisimapput. 

Nunagissaasoqareersimavoq arsaaffissamik siunertamullu sioqqanik pisisoqareersimalluni. 

Pilersaarutaasimavoq 2017-imi sioqqat assartorneqarlutik inissaanut apuunneqassasut  pilersaarullu 

naammassillugu. OTM-ip tungaaniit missingersorneqarsimavoq inaarsaanissamut kr. 400.000,00 

atorneqarsinnaassasut. – Taamaakkaluartoq nunaqarfimmi aqutsisut arsaattarfeeraliorneq 

unitsissimavaat aningaasartuutissallu nunaqarfimi igalaat aserfallatsaaliorneranut 

atugassanngortissimallugit. Taamaalilluni arsaattarfeeraliornermut naammassiinissamut 

aningaasassaaruttoqarpoq.  Tamanna eqqarsaatigalugu ataatsimiititaliaq periarfissat taakku marluk 

qinertariaqassavaat. 

 

Atuilluartuunissakkut kingunerisinnaasai 

Sunngiffimmi silami atortut tamarmik atuillluartuunissamik kinguneqassapput, meeqqat 

inuusuttullu silamiillutik peqqinnartunik sunngiffik atorluarsinnaassammassuk. 

 

Aningaasaqarnikkut allaffissornikkullu kingunerisinnaasai 

Aningaasaqarnikkut kinguneqartitsisoqassanngilaq ukioq 2017-imi 1 mio. kr. aningaassaliis-sutit 

iluaneereermata. 

 

Kissaatigineqarsimasut nassiussat naapertorlugit allaffeqarfiullu siunnersuutaat malillugu 

immikkoortitsinerit 2017-imi imatut isikkoqarput:  

 

Kangerlussuaq: Målit inunnut 11-nut   40.000,00 

 

Kangaamiut:  Pinnguarfiit             102.000,00 

 

Atammik:  Pinnguarfiit    75.000,00 

 

Sarfannguit:  Målit inunnut 5 + 11   60.000,00 

 

Itilleq:   Sunngiffimmi silami atortut           200.000,00 

 

Napasoq:  Pinnguarfiit            102.000,00 

 

Naatsorsuutiginngisamik aningaasartuutissat  20.000,00 

 

                 599.000,00 

Sinneruttut       

  401.000,00 

 

Periarfissaq 1:  Sarfannguani arsaattarfeeqqaq naamm. 400.000,00 

 

Periarfissaq 2:  Grilleriffimmik Beach-volleymik pilersitsineq:

 400.000,00 

 

Periarfissaq 3: Sarfannguani arsaattarfeeqqamut aamma Nalunnguarfiup 

Tasiani grilleriffimmik Beach volley-imillu 

pilersitsinermut 400.000-inik avitsineq,   

 

Sisimiuni ivigaaraasanik 2017-imi pilersinneqassagaluarpat, målit Sisimiut arsaattarfiani 

atorneqareersut Sarfannguanut nassiunneqassapput, tassa taakku inunnut 7 + 11 målit ukiuni 

arlalinni atorluarneqarsinnaammata. 

 

Allaffeqarfiup naliliinera 

Aningaasaliissutigineqartutut akigitinneqartut sumiiffiit apeqqutaatillugit missingersuutaapput, 

tassani isiginiarneqassammat assartuinermi sningaasartuutit kiisalu ikkussuinermi aningaasartuutit. 

 

Innersuussut 

Innersuussutigineqarpoq siunnersuut akuersissutigineqassasoq periarfissiissutip aappaa 

toqqarneqarsimasoq (periarfissaq 1 imal. periarfissaq 2) 

 

Aalajangerneq 

Agguaanermi suleriaaseq aaqqissuunneqassaaq, aggustimi saqqummiunneqassaaq. 

Periarfissaq 1: Frederik Olsen, Ruth Heilmann, Anna Karen Hoffmann & Malene Ingemann. 

Periarfissaq 1 akuersissutigineqarpoq. 

 

Bilag 

1. Ukioq 2016-imi agguaassinermi takussutissaq 

Imm. 07 Atuarfik pillugu Inatsisartut inatsisaata allannguutissaanut siunnersuut pillugu 

tusarniaaneq 
Journal nr. 51.00 
 

 

Tunuliaqutaq 

Atuarfik pillugu Inatsisartut Inatsisaata allannguutissaanut siunnersuut pillugu tusarniaaneq, 2017-

imi maajip arfineq-pingajuani Qeqqata Kommunianit tiguneqarpoq. Tusarniaaneq maajip 12-ianut 

piffissaligaavoq. 

 

Meeqqat atuarfiinut inatsimmik aaqqissuusseqqinnermut atatillugu inatsisiliornermi 

piareersaataasumik suliaqarnermut inatsimmik allannguisoqarnertut isigineqassaaq. Tassunga 

atatillugu 2016-imi ilaatigut kommuninit sisamaasunit peqataaffigineqartumik 

workshoppertitsisoqarpoq. Workshoppertitsinermi allannguutissatut erngertumik atuutilersussatut 

kissaatigineqartunik siunnersuusiortoqarpoq, ilaatigut allannguinerit annikitsuinnaat imaluunniit 

meeqqat atuarfiinik aaqqissuusseqqiinissamut allannguutit utaqqitinneqarsinnaanngitsut. Tassa 

taakku tunngavigalugit inatsimmik allannguutissatut siunnersuutit saqqummiunneqarput. 

 

Maleruagassatigut tunngavissat  

Atuarfik pillugu Inatsisartut inatsisaat nr. 15, 3. december 2012-imeersoq 

 

Pissutsit atuuttut 

Sisimiuni Maniitsumilu Ilinniartitaanermut immikkoortortanut kiisalu Maniitsumi, 

Kangerlussuarmi, Kangaamiuni Sisimiunilu atuarfinni aqutsisunut tusarniut nassiunneqareerpoq. 

Tusarniaanermut akissuteqaatit marluk tiguneqarput. 

 

Inatsisissatut siunnersuummi allannguutissat tullinnguuttutigut immikkoortunut pingaarnernut 

agguataarneqarsinnaapput: 

 Oqaluttuarisaanerup immikkut ilinniakkatut immikkoortinnissaa: 

 Ilinniartitsissutissat sumiiffinni ataasiakkaani toqqagassat aaqqissuunneqarneri: 

 Klassimik uteqqiisinnaanermut periarfissamut erseqqissaat: 

 Atuartunut angerlarsimaffinni ilinniartullu ineqarfiini malittarisassiorsinnaanermut 

piginnaatitaaneq: 

 Ilisimasanik katersisarnermut ingerlatitseqqittarnermullu malittarisassat eqaannerusut: 

 

 

Atuilluartuunissakkut kingunerisinnaasai 

Meeqqat atuarfia pillugu inatsisip ineriartortinneqarnera piviusut tunngavigalugit 

naleqqussarneqarpat pitsaasuuvoq, pingaartumik suliamik ilisimasaqartut inatsisit allannguutaanik 

ingerlatitsisussanit paasissutissat aallaavigalugit inatsit allanngortinneqarpat. 

 

Aningaasaqarnikkut allaffissornikkullu kingunerisinnaasai 

Aningaasaqarnikkut allaffissornikkullu kommunimut toqqaannartumik kingunissaqanngilaq, 

atuartunulli angerlarsimaffinnut kiisalu ilinniartut ineqarfiinut nalunaarummik suliaqartoqarpat 

kinguneqarsinnaalluni. Tusarniaanermi atortunili tamanna piviusunngussanngitsoq allassimavoq, 

kommuninimi tamani atuartunut angerlarsimaffeqareerpoq kiisalu sulisut amerlassusiligaareerlutik. 

Allaffeqarfiup naliliinera 

Kommunimi meeqqat atuarfiinut tusarniaanermi atortut allaffeqarfimmit nassiunneqareerput, 

akissuteqaatillu tunngavigalugit tusarniaanermut akissutissatut tullinnguuttutigut 

siunnersuuteqarluni. 

 

Qeqqata Kommuniata tusarniaanermut akissuteqaataa: 

Siullermik tusarniaanermut piffissarititaasup sivikippallaarnerata naammaginanngilluinnarnera 

Qeqqata Kommunianit oqaatigineqassaaq, tassa atuarfiit kiisalu Kommunalbestyrelsip 

tusarniaassutigineqartunut peqataatinneqarnissaannut piffissarititaasoq sivikippallaarsimammat. 

 

Sisimiuni Maniitsumilu Ilinniartitaanermut immikkoortortanut kiisalu Maniitsumi, 

Kangerlussuarmi, Kangaamiuni Sisimiunilu atuarfinni aqutsisunut tusarniut nassiunneqareerpoq. 

Tusarniaanermut akissuteqaatit marluk tiguneqarput. 

 

Piffissami sivisuumi kommuninit atuutilersinneqarnissaannut kissaatigineqarsimasunut 

allannguutissanut atatillugu, Meeqqat atuarfianut aaqqissuusseqqinnissaq Qeqqata Kommunianit 

qilanaarineqarpoq. Inatsimmut atuuttumut allannguutissanut annikitsunut atatillugu kommuni 

tullinnguuttutigut oqaaseqaateqarpoq. 

 

Oqaluttuarisaanerup immikkut ilinniakkatut immikkoortinnissaa kommunimit pitsaasutut 

isigineqarpoq. Atuartitsinermili sumiiffiup oqaluttuassartaanik kisimi imaqannginnissaata, aammali 

nunat assigiinngitsut akornanni oqaluttuarisaanermik pingaartinneqarnissaa pingaaruteqarnera 

erseqqissaatigerusupparput. 

Ilinniartitsissutissat sumiiffinni ataasiakkaani toqqagassat siunnersuummi erseqqissarneqarneruneri 

pitsaasuuvoq. Taamaattorli ilinniartitsissutissat sumiiffinni ataasiakkaani toqqagassat 

minnerpaaffilerlugit akunnilersorneqarnissaat kiisalu ukiumut amerlassusilerneqarnissaanut, 

atuarfeqarfinnit ujartorneqartutut, maannakkut ajornartorsiutigineqartunut aaqqiissanngilaq. 

Tamatuma saniatigut ilinniartitsissutissat sumiiffinni ataasiakkaani toqqagassat, 

ilinniartitsissutissani ataasiakkaani ukiumut imaluunniit alloriarnerit ingerlanerini qanoq 

agguataarneqarnissaanut siunnersuutinik atuarfiit kissaateqarput. 

 

Inatsisissatut siunnersuummi meeqqat atuarfiini digitalimik ingerlatsinissamik sammisaqannginnera 

kommunimit ajuusaarutigineqarpoq, uani qarasaasialerinermik immikkut atuartitsisinnaaneq 

eqqarsaatigaarput, tamannami ullumikkut atuartitsinerni tamani atugaalereerpoq. 

 

§ 18-imut kommuni pitsaasutut isiginnippoq, tassa atuartut klassimik uteqqiisinnaaneranik 

ilaneqarmat. Atuartulli atuagarsornikkut piginnaasamikkut inooqataanermikkullu 

ineriartornermikkut ima siuarsimatigisinnaasarput, ilaatigooriarlutik klassimik qaangiinissaminnik 

pisariaqartitsisarsinnaanerinik tunngasumik ilassuteqarnissaq amigaataalluni. 

 

Atuartunut angerlarsimaffinni ilinniartullu ineqarfiini kiisalu ilinniartunut 

malittarisassiorsinnaanermut piginnaatitaanermik ilanngussisimaneq kommunimit pitsaasutut 

isigineqarpoq, taamaattorli tamanna ersarinnerusumik qanoq isumaqartinneqarneranik 

erseqqissaanissaq kissaatigineqarpoq, tassami inaarutaasumik nalunaarut tigutinnagu, kommunimut 

qanoq kinguneqarsinnaanera nalilersoruminaammat. 

 

Ilisimasanik katersisarnermut ingerlatitseqqittarnermullu malittarisassat eqaannerusunut atatillugu, 

tamanna nukittorsarneqarsinnaappat pitsaasuuvoq. Kommunalbestyrelsip meeqqat atuarfiinik 

suliaqarneranut nukittorsaataasinnaasunik, qitiusumik suleqatigiinnit paasissutissanik pissarsinissaq 

kommunalbestyrelsimit qilanaarineqarpoq. Pingaartumik isumalluutinik atuilluarfiusinnaasumut 

atatillugu immikkoortoq kommunimit ukiuni kingullerni nukittorsarneqarnissaanik 

suliaqarnikuuvoq, suliallu taassuma tapertarisinnaasaanik sakkussanik amigaateqarnikuusimalluni. 

Tamatuma saniatigut meeqqat atuarfiini ataasiakkaani suliniutit iluatsilluakkanit ilisimasat 

atuarfinnut allanut ingerlateqqittarnissaat atuutilersittarnissaallu kissaatiginarpoq. 

 

Meeqqat atuarfia pillugu inatsisitigut allannguutinik piareersaanermi Namminersorlutik Oqartussat 

kommuninik peqataatitsinera kommunimit pitsaasutut isigineqarpoq, aaqqissuussaanermullu suliap 

ingerlateqqinnissaata aallartisarnerani peqataateqqinneqarnissaminut qilanaarluni. 

 

Innersuussut 

Ilinniartitaanermut, Peqqinnermut, Sunngiffimmi sammisanut Kultureqarnermullu 

ataatsimiititaliamut innersuussutigineqarpoq: 

-allaffeqarfimmit tusarniaanermut akissuteqaatissatut siunnersuutigineqartoq 

akuersissutigineqassasoq 

-Tusarniaanermut annertunerusumik oqaaseqaasiortoqassasoq 

 

 

 

Aalajangiineq 

Innersuussutit akuersissutigineqarput, ilanngunneqassallutilli: 

  

Ilassutit: 

Nunat assigiinngitsut akornanni oqaluttuarisaanermik pingaartinneqarnissaata pingaaruteqarneranut 

oqaaseqaatit kisiisa ilanngunnagit aammali nunatsitta kultoorianut ilisimasaqarnerup 

pingaartittuarnissaa oqaaseqaatinut aamma ilanngunneqassaaq. 

 

Ilinniartitsissutissat sumiiffinni ataasiakkaani toqqagassat aaqqissuunneqarneri pitsaavoq  

Aalisarnerulli aamma piniarnerulp ilanngunneqarnissaa kissaatiginarluni  

 

Immikkut IT-mut tunngasumik faageqalerneq orniginanngilaq, faaginili IT-mik atuineq 

orniginarnerulluni. 

 

Ilanngussaq 

1 Tusarniaanermi allakkat 

2. Meeqqat atuarfia pillugu Inatsisartut inatsisissaattut siunnersuut 

3. Inatsisissatut siunnersuummut oqaaseqaatit 

4. Nassiussivigineqartut allattorsimaffiat 

Imm. 08 Ilinniartunut tapersiisarneq pillugu inatsisartut inatsisissaatut siunnersuutip 

tusarniaassutigineqarnera 

 

 
Journal nr. 51.00 
 

 

Tunuliaqutaq 

Ilinniartunut tapersiisarneq pillugu inatsisartut inatsisissaattut siunnersuutip 

tusarniaassutigineqarnera, 2017-imi maajip qulingiluaani Qeqqata Kommunianit tiguneqarpoq.   

Tusarniaanermi piffissaliussaq juunip 13-ianut killeqarpoq. 

Inatsisitigut atuartut sulisut ilitsersuisarnernut pikkorissaqqinnernullu qitiusumik ingerlatsivinni 

malittarisassat ataatsimoortinneqalissapput.  

 

Maleruagassatigut tunngavissat 

Ilinniagaqarnersiutit pillugit Inatsisartut inatsisaat nr. 12, 22. november 2011-imeersoq 

Matumani ilinniagaqarnersiutit pillugit nalunaarutit ilanngullugit 

 

Pissutsit atuuttut 

Tusarniut Sisimiuni Maniitsumilu ilinniartitaanermut immikkoortortamut kiisalu Maniitsumi 

Sisimiunilu Majoriaq-nut nassiunneqarnikuuvoq. 

Tusarniaanermut akissut ataaseq tiguneqarpoq.  

 
Inatsisartut inatsisaanni ilinniartunut tapersiissutit pillugit maleruagassat tunngaviusussat 

aalajangersarneqarput, ilanngullugit ilinniartunut tapersiissutit annertussusissaannik aalajangersaaneq 

aammalu ilinniartunut tapersiissutinik tunniussisarnermut tunngavissarititaasut tunngaviusussat. Kiisalu 

Inatsisartut inatsisaat, atuariartorsimanerup nalunaarsorneqarnissaa nakkutigineqarnissaalu aammalu 

ilinniartunut tapersiissutinik tunniussisarneq pillugit aalajangersakkanik, imaqarpoq. 
 

 

Atuilluartuunissakkut kingunerisinnaasai 

Suliffissanut, ilitsersuisarnernut pikkorissaqqinnernullu qitiusumik ingerlatsivinni ilinniartunut, 

ilinniartunut tapersiissutit pillugit maleruagassat inatsimmi ataatsimi ataatsimoortinneqarnerat 

pitsaavoq, taamaalillunilu illuatungeriinnut attuumassuteqartunut 

paasiuminarsisinnaassajunnarsillutik. 

 

Aningaasaqarnikkut allaffissornikkullu kingunerisinnaasai 

Aningaasaqarnikkut allaffissornikkullu kommunimut kinguneqassanngilaq. 

 

Allaffeqarfiup naliliinera 

Kommunimi Majoriaq-nut marluusunut tusarniut allaffeqarfimmit nassiunneqareerpoq, 

akissuteqaataasullu tunngavigalugit tusarniaanermut akissuteqaatissatut tullinnguuttutigut 

siunnersuuteqarluni. 

 

Qeqqata Kommunianit tusarniaassummut akissuteqaat: 

Siullermik tusarniaanermut piffissarititaasup sivikippallaarnerata naammaginanngilluinnarnera 

Qeqqata Kommunianit oqaatigineqassaaq, tassa sumiiffinni Majoriaq-t kiisalu 

Kommunalbestyrelsip tusarniaassutigineqartunut peqataatinneqarnissaannut piffissarititaasoq 

sivikippallaarsimammat. 

 

Sisimiuni Maniitsumilu Ilinniartitaanermut immikkoortortanut kiisalu Maniitsumi Sisimiunilu 

Majoriaq-nut tusarniut nassiunneqarnikuuvoq. Tamatuma saniatigut Ilinniartitaanermut, 

Peqqinnermut, Sunngiffimmi sammisanut Kultureqarnermullu ataatsimiititaliap maajip 26-ni 

ataatsimiinnermini suliaq eqqartorpaat. 

Inatsisissatut siunnersuut Qeqqata Kommunianit pitsaasutut isigineqarpoq, tassa 

atuanngitsoortarnermut/sulinngitsoortarnermut nalunaarsuisarnissaq pillugu malittarisassat 

ingerlateqqinneqarmata. Tamannali ilinniartunut 18-it inorlugit ukiulinnut nalunaarsuineq 

kinguneqartitsisinnaavoq, taakkumi nerisaqarnermut tapiiffigineqarnissamut pisinnaatitaapput. 

Tassunga atatillugu assigiissaartumik nalunaarsuinermut sakkoqarnissaq kissaatiginarpoq, 

maannakkummi nalunaarsuinerit nammineq naqiterinikkut ingerlanneqartarpoq, taamaalillunilu 

nalunaarsuinerit ingerlanerini arlalitsigut kukkuluttortoqarsinnaasarluni. 

 

Tamatuma saniatigut atuartunut atuagarsornerunngitsumik ingerlataqartunut nassuiaammik 

kommuni ujartuivoq, taakkumi FA-p ingerlanneqarneranut toqqaannartumik annertusisamik 

ingerlatitsisuupput, imaappa FA-mut toqqaannartumik qinnuteqartut 2 x 10 klip-imik pisartut, 

atuagarsornertaqanngitsumik ingerlatitsinerminni 1 x 10 klip-it pissarigaat, taamatullu FA-nerminni 

1 x 10 klip-it kisiisa pissallugit? 

 

 

 

Innersuussut 

Ilinniartitaanermut, Peqqinnermut, Sunngiffimmi sammisanut Kultureqarnermullu 

ataatsimiititaliamut innersuussutigineqarpoq: 

-allaffeqarfimmit tusarniaanermut akissuteqaatissatut siunnersuutigineqartoq 

akuersissutigineqassasoq 

-Tusarniaanermut annertunerusumik oqaaseqaasiortoqassasoq 

 

 

 

Aalajangiineq 

Ilassutit ETU-mut ingerlateqqitassat: 

Unittoornikut ingerlariaqqinnissaannut tunngassuteqarpoq. Klassit/ holdit qassit 

pilersinniarneqarnersut ETU-mut isumaliuutersuutigeqquarput.  

 

Ilanngussaq 

1 Tusarniaanermut allakkat 

2   Ilinniartunut tapersiisarneq pillugu inatsisartut inatsisissaatut siunnersuut 

3   Inatsisissatut siunnersuummut oqaaseqaatit 

Imm. 09 Ilisimatusarfimmi Ilinniartitsisutut ilinniarneq pillugu misissuineq 
Journal nr. 52.03.01 
 

Tunuliaqutaq 

Ilinniartitsisutut ilinniarnerup naliliiffigineqarnerani uparuaanerit tunngavigalugit, 2018-imi 

aggustimi ilinniartitsisunngornianut nutaamik ilinniartitsinissamik kinguneqartussamik 

Ilisimatusarfik ilinniartitsisutut ilinniarnermik misissuilluni aallartippoq. 

 

Misissuinerup ingerlanerani Ilisimatusarfik nalunaarusioqatigiinnik pilersitsivoq, taakkulu meeqqat 

atuarfiisa pisariaqartitaanik kiisalu inuiaqatigiinnut tunngasunik allanik Ilisimatusarfimmik 

siunnersuisuussallutik, taakkulu saniatigut atortuutinik misissuinernik aammalu ilisimatusarfiup 

suliaanik misissueqqissaarnernik ingerlatsissallutik. Nalunaarusioqatigiit IMAK-imit, 

Ilinniartitaanermut Aqutsisoqarfimmit, atuarfimmi inspektørimit, atuarfimmi pisortamit, 

nunaqarfimmi atuarfimmi aqutsisumit, ilinniartitsisunngorniamit, meeqqat atuarfiini 

ilinniartitsisumit kiisalu Sisimiuni Ilinniartitaanermut pisortamit inuttaqartoq, 2017-imi apriilip 26-

27-ani soqutigisaqatigiinnik ataatsimiisitsinissamut kiisalu workshoppertitsinissamut 

aggersarneqarput. 

 

Maleruagassatigut tunngavissat 
Ilisimatusarfik pillugu Inatsisartut inatsisaat nr. 19, 19. november 2007-imeersoq 

Ilisimatusarfimmi ilinniagaqarnerit soraarummeertarnerillu pillugit Namminersornerullutik Oqartussat 

nalunaarutaat nr. 27, 1. september 1995-imeersoq 

Karakteeriliisarnermi tulleriinnilersuineq allatullu naliliisarneq pillugit Namminersornerullutik 

Oqartussat nalunaarutaat nr. 14, 23. juni 2008-imeersoq 

Ilisimatusarfimmi nalilneqataasoqartarnissaa pillugu Namminersornerullutik Oqartussat nalunaarutaat 

nr. 6, 2. januar 1990-imeersoq 

Landstingsforordning nr. l af 6. april 1995 om ændring af landstingsforordning om uddannelse af lærere 

til folkeskolen og om de sociale uddannelser. 
 

 

Pissutsit atuuttut 

Ulluni taakkunani marluusuni nalunaarusioqatigiit siunissami unammillernarsinnaasut, 

Ilinniarfissuarmilu siunissami unammillernarsinnaasut naammassinissaanut qanoq 

akisussaaffeqarneranik Ilinniarfissuarmut paasissutissanik tunniussipput. Ulluni taakkunani 

marlunni eqqartueqatigiinnerup siunertaraa, Kalaallit Nunaanni meeqqat atuarfiinik pitsaasumik 

ingerlanneqarnissaanut attuumassuteqartut tamat akornanni oqaloqatiginninnernik kiisalu 

naatsorsuutigisanik naleqqussaanissamik aallartitsinissaq. 

 

Ullormi siullermi tullinnguuttut sammisassat eqqartorneqarput: 

 

Meeqqat atuarfiini pitsaassuseq qanoq ililluta qaffassarsinnaavarput? 

Kina sunik akisussaaffeqarpa pisussaaffeqarpalu? 

Ullumikkut ingerlatsinitsinnut sanilliullugu allatut iliuuseqassaagut - taavalu qanoq? 

Siunissami meeqqat atuarfiini pitsaanerpaanik ilinniartitsisunik Ilinniarfissuaq ilinniartitsisinnaava? 

Ilinniartitsisutut ilinniarneq pillugu misissuinermut atatillugu Ilinniarfissuup iliuusissaata 

pingaarnerpaaq sunaava? 

 

Ullormi siullermi apeqqutip tulliuttup eqqartorneqarneranik naggaserneqarpoq. 

Meeqqat atuarfiini pitsaassutsip qaffassarneqarnissaanut, meeqqat atuarfii pillugit 

soqutigisaqaqatigiit qanoq ilillutik pitsaanerpaamik suleqatigiissinnaappat 

Ullup aappaani sammisat assigiinngitsut atuartitsinermut nalinginnaasumik attuumassuteqartut 

ingerlanneqarput, atuagarsornerup pitsaassusaa taamatullu kommunini sulisaasermut 

attuumassuteqartut 

Sammisaq 1: Ilinniarnermut atatillugu suliffimmiinneq sulisaasermullu attuumassuseq. 

Sammisaq 2: Atuagarsorneq 

Sammisaq 3: Inuuniummut piginnaaneqarnerit 

Sammisaq 4: Tunngaviusumik ilinniarneq, ilinniaqqinneq aammalu - ilinniarnerup nanginnera 

Sammisaq 5: Siunissami ilinniartitsisut 

 

Atuilluartuunissakkut kingunerisinnaasai 

Ilinniartitaanerup nutaamik aaqqissorneqannginnerani, "siunissami ilinniartitsisut"-nut avataanit 

piumasaqaataasunik ilinniartitsisutut ilinniarfik paasissutissanik piniarnissaq atuilluartuuvoq. 

Eqqartueqatigiinnerni kommunini inuiaqatigiinnilu ilinniartitsisunik pisariaqartitsinermut atatillugu 

ilinniartitaanerup immikkoortuini ataasiakkaani, ilinniartitaanerup imarisaanik, ilikkagassatut 

angusassanut, soraarummeeriaatsit, ilinniarnermut atatillugu suliffimmiinnermut kiisalu 

nalilersuinermi uparuartukkanik atuilluartumik ataqatigiinnermik pilersitsisoqarsinnaavoq. 

Nalilersuinerup ilaatigut ilinniarnermut atatillugu atuarfimmi sulinermi annikittuinnarmik 

suleqatigiittoqartoq, ima paasillugu kommunit, taamaalilluni ilinniarnermut atatillugu 

suliffimmiittarnerup misissuataarneqarnissaa innersuussutigineqarpoq, tassa kommunit ullumikkut 

ingerlataanut. 

Ilinniartitsisutut ilinniarnerup ilinniarnermullu atatillugu suliffiit akornanni 

suleqatigiilluarnerunikkut ilinniarnermut atatillugu suliffimmiittarnerup pitsaassusaa 

nukittorsarneqartariaqarpoq, tamannalu piareersarnikkut, nalilersuinikkut ingerlatitseqqiinikkullu 

ingerlanneqassaaq 

 

Aningaasaqarnikkut allaffissornikkullu kingunerisinnaasai 

Aningaasaqarnikkut kinguneqassanngilaq, ilinniartitsisunut akissarsiat assigisaallu IMAK-imut 

isumaqatigiissutinut ilaareermata, soorlu ilinniarnermut atatillugu suliffimmiinnermut ilitsersuut. 

 

Allaffeqarfiup naliliinera 

Allaffeqarfimmit nalilerneqarpoq, Ilisimatusarfik-mut suleqatigiinneq aallartisarneqareersoq 

pitsaasuusoq, taamaalilluni kommuni meeqqat atuarfiinut kommunalbestyrelsip suliaqarfiinut 

atatillugu, atuarfinni pisariaqartitanik oqariartuuteqarsinnaalluni. 

Allaffeqarfimmit innersuussutigineqarpoq, Qeqqata Kommuniani meeqqat atuarfii tamat 

ilinniarnermut atatillugu suliffimmiittussanik kiisalu ilinniartitsisunngorlaanik tigusisarnermut 

atatillugu ataatsimoorussamik pilersaarusiortoqassasoq, taamaalilluni ilinniartut sulisaasermut 

attuumassuseqarnerat pitsanngorsaavigineqassalluni. 

 

Innersuussut 

Ataatsimiititaliamut innersuussutigineqarpoq nalunaarusiaq tusaatissatut tiguneqassasoq. 

 

Aalajangiineq 

Innersuussut tusaatissatut tiguneqarpoq. 

 

Ilanngussaq 

1 Studieordning for den centrale læreruddannelse, Ilinniarfissuaq 

2 Evaluering og intressentgruppe 

Imm. 10  Sisimiuni ESP 

Journalnr. XX.XX.XX 

 

 

Tunuliaqutaq 

Ilisimatusarfimmit, Ilinniartitaanermut Aqutsisoqarfimmit, Ilinniartitaanermut 

Naalakkersuisoqarfimmit, Digitaliseeriinermut Aqutsisoqarfimmit aammalu kommuninit, kiisalu 

atuarfinnit assigiinngitsunit sinniisut ulluni 3-4 maj Sisimiuni Educational Strategic Planning-

eqarnerani ’Digital didaktik’ qulequtaralugu ingerlanneqarpoq. 

Workshoppertitsinermi siunertaavoq, atuartitsinermi teknologi atorlugu ilinniartitsinermik 

sammisaqalersitsinissaq, soorluttaaq meeqqat atuarfiini digitalinngorsaanermut tunngatillugu 

suleqatigiinnerunissaq pingaartutut isigineqarluni. 

Appel Danmark meeqqat atuarfiani digitalinngorsaanermi, aqutsisoqarnikkut 

unammillernarsinnaasut pillugit suliniummut oqallisaarummik, oqallittartoqatigiinnik 

avitseqatigiittarnissamullu oqilisaasuuvoq. Kommunini Atuarfimmi ilinniartitsisut, iPadinut 

ilitsersuisut, atuarfinni siunnersortit atuarfiullu pisortai peqataapput, maannakkullu teknologiimik 

atuinermi aammalu digitalikkut periarfissanik atorluaanissamik ineriartortitsinissamullu 

suleqatigiilerlutik. 

 

Maleruagassatigut tunngavissat  

Atuarfik pillugu Inatsisartut inatsisaat nr. 15, 3. december 2012-imeersoq 

 

Pissutsit atuuttut 

Nunarsuaq tamakkerlugu suliniutini assigiinngitsorpaalunnit misilittakkat takutippaat, 

digitaliseerikkanik ilinniartitsissutitut suliniutinik iluatsitsilluassagaanni, qitiusumik 

immikkoortunik suliaqarnissaq pisariaqartoq. Misilittakkat tunngavigalugit Apple-mit sakkussanik 

ikiuutaasinnaasunik assigiinngitsunik suliaqarnikuuvoq, tassanilu Educational Strategic Planning-

imik ingerlatsineq ilaalluni. 

 

1:1 iPads-inik suliniutinut nutaanut pioreersunulluunniit Educational Strategic Planning programmi 

ikiuutissatut suliaavoq, taamaalilluni aningaasaliinernut annerpaamik pissarsiaqarfiusinnaallutik. 

Atuarfinnik aqutsisunut programmi naleqqussagaavoq, immikkoortunillu pingaarnernik tallimanik 

suliaqartuulluni, suliniutit nunallu killeqarfii akimorlugit 1:1-imik suliniuteqarnernut qitiusumik 

iluatsilluartuulluni. 

 

Takorluukkat 

Atuartut Ilinniarnerat 

Sulisut Ilinniarnerat 

Anguniakkat suliniutillu 

Ilinniarnissamut avatangiisinik ilusilersuineq 

 

Ingerlatsinerup inerneraa atuarfinnut tamanut ataasiakkaanut immikkoortuni tallimani tigussaasunik 

anguniagaqarneq/suliniuteqarneq, atuarfiit/kommunip ataatsimut takorluugaanik ersarissumik 

piumasaqaatitallit. 

 

Digitalinngorsaalluni suliaqarnermi killiffik pillugu atuarfiit saqqummiipput, tassanilu piffissami 

aggersumi meeqqat atuarfiat digitaliusup pilersinnissaanut qanoq iliuuseqarsinnaanermik 

tikkuaallutik. Ilisimatusarfik ilinniartitsisunngorniarneq pillugu nutaamik isummersornissamut 

isumassarsiaasinnaasunik saqqummiivoq, Ilinnartitaanermut Aqutsisoqarfik meeqqat atuarfiini 

digitalinngortitsinissamut periusissiaanik siunnersuummik nuna tamakkerlugu atugassamik 

saqqummiivoq, atuartitsinermilu iPadsip atuutilersinneqarnissaanut ataatsimut suliniutissanut 

siunnersuummik kommunit saqqummiillutik. 

Inerisaavimmut, Ilinniartitaanermut Aqutsisoqarfimmut aammalu kommunit allaffeqarfiineersunut 

isummersuuterpassuarnik pitsaasunik atuarfiit siunnersuuteqarput. Ilisimatusarfimmut siunnersuutit 

pitsaasut pappilissamut qorsummut allanneqarput, Ilinniartitaanermut Aqutsisoqarfimmut pappiliaq 

aappaluttumut, kommuninullu pappilissamut sungaartumut (ilanngussaq). Meeqqat atuarfiat 

digitaliusoq piviusunngortinneqassappat, siunnersuutit pitsaasut illuatungeriinnit pingasuusunit 

tigulluarneqartariaqarput ingerlatitsillutillu. 

 

iPads-imik suliniutip ingerlalluarneri ilaatigut saqqummiunneqarput, Qeqqata Kommunianilu 

atuarfinni iPads-it iluatsinnerinut tullinnguuttut eqqaaneqarput: 

Perorsaaneq ilikkarnarnerlu sammineqarput - ilinniartitsisut atuartitsissutiminni iPads-imik atuineq 

sammillugu pikkorissartinneqarput 

Qulliunerusunit tapersersorneqarput - atuarfiit ilaanni Ikorfartorteqarpoq, taamaalillunilu 

ilisimasanik avitseqatigiittoqartarluni 

Misilittakkat katersorneqariarlutik avitseqatigiittoqartarpoq 

Sumiiffimmi isumalluutinik atuisoqarpoq -> peqataatitsineq/ikorfartortit ilitsersuisullu 

Atuarfiit tamarmik ingerlallualeruttorput – kajumissuseqartoqarpoq/pimoorussisoqarpoq 

Pingaarnertut ilusilersuisoqarpoq/aaqqissuussaasoqarpoq, taamaalillunilu ataqatigiittoqarluni  

Nalilersuineq sammineqarpoq. 

Workshoppimik ingerlatsisoqareerpoq - Sulinermi videoliorneq - siunissami ilisimasanik 

avitseqatigiinnerup annertusarneqarnissaa siunertaalluni 

 

Kissaatit: 
Ilinniarnermut, ilikkarnermut perorsaanermullu ataqatigiissitsinissamut annertunerusumik 

sammisaqarneq 

Nunaqarfiit tamakkiisumik peqataatinneqassapput 

Aqutsisoqarfimmit Naalakkersuisoqarfimmiillu peqataasoqarneq 

Digitalimik ilinniarnermut periusissaliorneq ataqatigiissitsinerlu 

Minnerpaaffimmik piumasaqaatinik pisariaqartitsineq, taamaalillunilu angujuminarnerusunik 

naatsorsuuteqarneq 

Tamat piginneqataanerat 

 

Atuilluartuunissakkut kingunerisinnaasai 

Kalaallit Nunaanni digitalimik atuineq ukiuni makkunani ineriartupiloorpoq, ingerlatsisullu 

tamarmik ataatsimut anguniagaq tunaartaralugu sulinissaat pisariaqarluni. Tamanna pillugu 

workshoppertitsineq pingaaruteqarpoq, tassa atuarfinni ilinniartitsisunut aalajangiisartuniit 

sinniisuutitat peqataammata, aammalu atuartitsinermi teknologimik periarfissat unammillernartullu 

ataatsimoorussamik paasineqarlutik. 

 

Aningaasaqarnikkut allaffissornikkullu kingunerisinnaasai 

Pikkorissaanermi ingerlatsisut akissarsiassaannut, angalanerannut ineqarneranullu aningaasartuutit 

Apple-mit nammineq akilerneqarput. Peqataasunut tamanut Taseralimmi ininik attartornermut 

nerisaqartitsinernullu kiisalu Apple-mit ingerlatsisunut angalaartitsinernut aningaasartuutit 

kommunimit akilerneqarlutik. 

 

iPads-imik suliniummut ingerlatsinermi ukiumut 2 mio. koruuninik Qeqqata Kommunia 

immikkoortitsisarnissaminut, Villumfond-imut isumaqatigiissuteqarnikuuvoq. Immikkoortitanit 

ESP aammalu digitalimik ilikkartitsiniarnermut suliniutinut allanut atorneqartarput. 

Allaffeqarfiup naliliinera 

Allaffeqarfik naliliivoq, Qarasaasiaqarneq/iPads-imik suliniummut kiisalu angajoqqaanik 

suleqateqarneq eqqarsaatigalugu, atuarfinni aqutsisut atuarfinnik aqutsinissaminnut 

akisussaaffimmik tigusinissaannut ESP pingaaruteqartoq. 

 

Innersuussut 

Suliaq ataatsimiititaliamut paasissutissiissutitut saqqummiunneqarpoq. 

 

Aalajangiineq 

Innersuussut tusaatissatut tiguneqarpoq 

 

Ilanngussaq 

Imm. 11 Tamalaat 

Ruth Heilmann: Forretningsordeneqalernissaq pillugu apeqquteqarpoq. LAUL: Tullianut 

ataatsimiinnermut kompetenceplan forretningsordenilu suliarineqassapput. 

 

Malene Ingermann: 

Timersorneq pillugu Sisimiuni isumasioqatigiinneq: Pissarsiaqarluarnarpoq, Qeqqata Kommuniani 

pisariaqartitat qulaajarneqarput. Opfølgning af frivillig website. 

Revidering af idrætspolitik 

 

 

Frederik Olsenip ilassutaa: 2026-mi Arctic Winter Games ilaatigut Sisimiuni 

ingerlanneqarsinnaanersoq aamma eqqartorneqarpoq. 

 

 

Maniitsumi naluttarfissaq pillugu bestyrelse. Partii Naleraq sinnerlugu ilaasortaq tunuarpoq, 

sinniisorlu bestyrelsimut ilanngulluni. 

 

 

Ataatsimiinneq naammassivoq nal. 13:29 

 

 


